
DEPARTEMENT VAN LANDBOU

WET OP LANDBOUPRODUKSTANDAARDE, 1990 (WET No. 119 VAN 1990)

STANDAARDE BETREFFENDE VOEDSELHIGIëNE EN VOEDSELVEILIGHEID VAN GEREGULEERDE LANDBOUVOEDSELPRODUKTE VAN PLANTAARDIGE OORSPRONG BESTEM VIR UITVOER

Die Uitvoerende Beampte:  Landbouprodukstandaarde het --

(a)
kragtens artikel 4(3)(a)(ii) van die Wet op Landbouprodukstandaarde, 1990 (Wet No. 119 van 1990), hierdie Standaarde betreffende die voedselhigiëne en -veiligheid van gereguleerde landbouvoedselprodukte van plantaardige oorsprong bestem vir uitvoer vasgestel; en

(b)
dit in Kennisgewing 707 van 13 Mei 2005 afgekondig.

Woordomskrywing

1.
In hierdie standaarde het enige woord of uitdrukking die betekenis wat die Wet daaraan heg en, tensy uit die samehang anders blyk, beteken --

"die Wet" die Wet op Landbouprodukstandaarde, 1990 (Wet No. 119 van 1990);

"gemagtigde" enige persoon, onderneming, liggaam, instelling, vereniging of raad as sodanig kragtens artikel 2(3) van die Wet aangewys vir die toepassing van hierdie standaarde;

"gevaar" 'n biologiese, chemiese of fisiese agens in, of toestand van, voedsel met die potensiaal om 'n nadelige uitwerking op mense se gesondheid te veroorsaak;

"kontaminasie" die toevoeging of voorkoms in voedsel of voedselomgewing van enige biologiese of chemiese agens, vreemde stof of ander stof wat nie doelbewus by voedsel gevoeg is nie, en wat voedselveiligheid of -geskiktheid onder verdenking kan bring;

"kritieke beheerpunt" 'n stap waarin beheer uitgeoefen kan word en wat wesenlik is om 'n voedselveiligheidsgevaar uit te skakel of te verminder tot op 'n aanvaarbare vlak;

"primêre produk" 'n landbouproduk wat soortgelyk van aard is as in sy natuurlike toestand, maar wat verpak, gesorteer, gewas, met was bedek is of afgewerk is (nie gesny nie); 

"primêre produksie" die produksie van primêre produkte tot en met die oes daarvan:  Met dien verstande dat verpakking van primêre produkte van die betrokke plaas, op die plaas, as primêre produksie geag word;

"uitvoerende beampte" die beampte in terme van artikel 2(1) van die Wet aangewys;

"voedselbesigheid" enige onderneming, met winsbejag al dan nie, hetsy openbaar of privaat, wat enige of al die stadia van hantering, vanaf en met inbegrip van primêre produksie tot en met die uitvoer van voedselprodukte, uitvoer;

"voedselbesigheidsoperateur" die persoon of persone wat verantwoordelik is vir die ver​sekering dat daar aan die voorgeskrewe vereistes van hierdie standaarde voldoen word in die voedsel​besigheid onder sy of haar beheer, en sluit beide die bestuur in van die voedselbesigheid sowel as die persoon met oorkoepelende gesag op die perseel of in die spesifieke aanleg;

"voedselgeskiktheid" versekering dat 'n voedselproduk volgens die bedoelde gebruik daarvan vir menslike verbruik geskik is;

"voedselhigiëne" alle voorwaardes en maatreëls nodig om gevare te beheer en die geskiktheid van 'n voedselproduk vir menslike verbruik, met inagneming van die bedoelde gebruik daarvan, te verseker;

"voedselproduk" 'n landbouvoedselproduk van plantaardige oorsprong waarvan die uitvoer in terme van die Wet gereguleer word;

"voedselveiligheid" versekering dat 'n voedselproduk nie aan die verbruiker skade sal berokken wanneer dit volgens die bedoelde gebruik daarvan voorberei en geëet word nie;  en

"waar nodig, waar toepaslik, voldoende" waar as nodig, toepaslik of voldoende beskou word ná raming van risiko in die samehang van die gevaarontleding betreffende kritieke beheerpunt (HACCP) benadering.

Bestek van die standaarde

2.
(1)
Hierdie standaarde het betrekking tot --

(a)
voedselveiligheid en voedselgeskiktheid en dek nie voedings- of samestellings- of graderingsaangeleenthede nie;

(b)
voedselprodukte waarvan die uitvoer in terme van die Wet gereguleer word:  Met dien verstande dat voldoening aan hierdie standaarde 'n vereiste is vir 'n goedkeuring soos in artikel 4 van die Wet bedoel;  en

(c)
voedselprodukte bestem vir uitvoer en nie plaaslike bemarking of verbruik nie.

(2)
Hierdie standaarde maak voorsiening vir --

(a)
die vereistes ten opsigte van higiëne van voedselprodukte in alle stadia vanaf en met inbegrip van primêre produksie tot en met die uitvoer daarvan, en vereis, waar nodig, die implementering van 'n  voedselveiligheidsprogram;

(b)
die reëls vir die opstel van riglyne tot goeie praktyke en vir die toe​passing van HACCP;

(c)
die registrasie vir uitvoer na spesifieke markte;  en

(d)
rekordhouding en naspeurbaarheid en, waar nodig, die onttrekking van voedselprodukte wat ongeskik vir menslike verbruik is:  Met dien ver​stande dat die onttrekking van produkte en naspeuraarheidsvereistes, soos in items 21 tot 23 van hierdie standaarde gespesifiseer, die ont​trekking van produkte en naspeurbaarheidsvereistes soos gespesi​fiseer in die Standaarde en Vereistes (gepubliseer in terme van die Wet) van die produkte in Tabel 1 van Aanhangsel 2 van hierdie standaarde gelys, vervang.

Algemene verpligting

3.
Voedselbesigheidsoperateurs moet verseker dat alle stadia waarvoor hulle verant​woordelik is, vanaf en insluitende primêre produksie tot en met die uitvoer van voed​selprodukte, uitgevoer word op 'n higiëniese wyse ooreenkomstig die voorgeskrewe ver​eistes van hierdie standaarde.

Higiënevereistes

4.
Voedselbesigheidsoperateurs op die vlak van primêre produksie moet aan die algemene higiënevereistes in Aanhangsel 1 vir die spesifieke tipe voedselbesigheid genoem in kolom 1 en die spesifieke bestemming in kolom 2 van die tabel in Aanhangsel 2 voldoen, vanaf die datum gelys in kolom 3 van Tabel 1.

5.
Voedselbesigheidsoperateurs anders as dié bedoel in item 4 moet, vanaf die datum gelys in kolom 4 van Tabel 1 in Aanhangsel 2, aan die higiënebepalings van "Regulations Governing General Hygiene Requirements for Food Premises and the Transport of Food, No. R. 918 of 30 July 1999 ( as amended) in terms of the Health Act, 1977 (Act No. 63 of 1977)" voldoen.

6.
Vrystelling van die bepalings neergelê kragtens items 4 en 5 kan deur die uitvoe​rende beampte toegestaan word onder die voorwaardes deur hom of haar neergelê:  Met dien verstande dat sodanige vrystelling nie die oogmerk van hierdie standaarde raak nie.

Voedselveiligheidsprogramme

7.
Van 'n voedselbesigheidsoperateur op die vlak van primêre produksie, of in die geval van primêre produkte, tensy deur die invoerland vereis of wat as 'n risikoproduk gelys is, word nie vereis om 'n voedselveiligheidsprogram, soos uiteengesit in item 8, te implementeer nie maar mag wel, waar nodig, vereis word om aan 'n spesifieke plaas- of ander doelspesifieke program te voldoen ten einde 'n spesifieke voedselveiligheidsdoel te bereik.

8.
'n Voedselbesigheidsoperateur anders as dié op die vlak van primêre produksie of in die geval van primêre produkte, daardie deur die invoerland vereis of wat ingevolge hierdie standaarde as 'n risikoproduk gelys is, moet --

(a)
al sy voedselhanteringsbedrywighede stelselmatig ondersoek ten einde die potensiële gevare waarvan redelikerwys verwag word dat dit kan plaasvind, te identi​fiseer;

(b)
indien een of meer gevare ooreenkomstig paragraaf (a) geïdentifiseer word, 'n voedselveiligheidsprogram implementeer om die gevaar of gevare ooreen​komstig die vereistes uiteengesit in item 9 te beheer;

(c)
die voedselveiligheidsprogram dokumenteer, laat onderteken deur die indi​vidu met algehele gesag op die perseel of deur 'n hoërvlakbeampte van die voedselbesigheid en die dokument op die voedselperseel hou;

(d)
vanaf die datum gelys in kolomme 5 en 6 van Tabel 1 in Aanhangsel 3 vir daardie spesifieke tipe voedselbesigheid vermeld in kolom 1 en die spesifieke bestemming in kolom 2 van die tabel, aan die voedselveiligheids​program voldoen;  en

(e)
die voedselveiligheidsprogram minstens jaarliks hersien om die toereikend​heid daarvan te verseker, of telkens wanneer die voedselbesigheidsbe​drywigheid op 'n wyse verander wat voedselveiligheid ongunstig kan raak.

9.
'n Voedselveiligheidsprogram moet ontwikkel word ooreenkomstig die vereistes van die stelsel van die "Regulations relating to the appliction of the Hazard Analysis and Critical Control Point System (HACCP system) No. R. 908 of 27 June 2003" kragtens die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972):  Met dien verstande dat die lys van 'n spesifieke kategorie voedselhanterings​onderneming en HACCP sertifisering deur 'n instansie wat by SANAS geakkrediteer is, soos in die genoemde regulasies voorgeskryf, nie vereis word nie.

10.
Die voedselveiligheidsprogram bedoel in item 9 moet insluit --

(a)
die uitvoer van 'n gevaaranalise om enige potensiële gevaar te identifiseer wat voorkom of geëlimineer moet word of verminder moet word tot op aanvaarbare vlakke;

(b)
die identifisering van die kritieke beheerpunte in die stadium of stadia waarby beheer noodsaaklik is om 'n gevaar te voorkom of te elimineer of dit tot op aanvaarbare vlakke te verminder;

(c)
die vasstelling van kritieke limiete by kritieke beheerpunte wat aanvaarbaar​heid van onaanvaarbaarheid skei vir die voorkoming, eliminering of vermin​dering van geïdentifiseerde gevare;

(d)
die instelling en implementering van doeltreffende moniteringsprosedures by kritieke beheerpunte;

(e)
die instelling van regstellende stappe wat gedoen kan word wanneer moni​tering aandui dat 'n kritieke beheerpunt nie onder beheer is nie;

(f)
die instelling van prosedures om te verifieer of die maatreëls uitgestippel in paragrawe (a) tot (e) doeltreffend werk;  en

(g)
die voorsiening van toepaslike rekordhouding deur die voedselbesigheid wat stappe geneem met betrekking tot, of tot voldoening aan die voedselveilig​heidsprogram, demonstreer.

11.
Dokumente bedoel in regulasie 10(g) moet --

(a)
in die geval van vars produkte minstens vir die een produksieseisoen gehou word;  en

(b)
in die geval van alle ander produkte vir minstens die raklewe van die betrokke produk gehou word:  Met dien verstande dat alle rekords vir 'n minimum tydperk van minstens ses maande gehou moet word.

12.
As deel van die voedselveiligheidsprogram bedoel in items 7, 8, 9, 10 en 11 kan voedselbesigheidsoperateurs goeiepraktykriglyne gebruik saam met riglyne vir die toe​passing van HACCP ontwikkel ooreenkomstig item 16.

13.
Die riglyne bedoel in item 12 moet toepaslik wees vir die bedrywighede en voedsel waarop daardie riglyne deur die voedselbesigheidsoperateur toegepas word.

14.
Die Minister kan maatreëls uitvaardig ten einde die implementering van items 7, 8, 9, 10 en 11 in veral klein besighede te fasiliteer.

Goeiepraktykriglyne en riglyne vir toepasssing van HACCP

15.
Voedselbesigheidsektorverenigings of -komitees kan goeiepraktykriglyne ontwikkel wat leiding sal insluit oor voldoening aan items 4, 5, of waar 7 tot 11 van toepassing is, oor die toepassing van die beginsels van HACCP.

16.
Waar die goeiepraktykriglyne bedoel in item 15 ontwikkel word, moet riglyne ont​wikkel word --

(a)
deur voedselbesigheidsektore, insluitende ontluikende voedselbesighede en verteenwoordigers van ander belanghebbers, byvoorbeelde toepaslike ower​hede;

(b)
in oorleg met belange wat wesenlik geraak word, insluitende bevoegde ower​hede;  en

(c)
waar toepaslik, met inagneming van die "Recommended International Codes of Practices" van die Codex Alimentarius.

17.
Die riglyne sal na die uitvoerende beampte vir evaluering verwys word ten einde te verseker dat --

(a)
die inhoud van sodanige riglyne prakties is vir die sektor waarna die riglyne verwys;

(b)
die riglyne ontwikkel is in samewerking met die verteenwoordigers van die betrokke sektor en ander belanghebbers, byvoorbeeld toepaslike owerhede en verbruikersgroepe;

(c)
die riglyne ontwikkel is met inagneming van die "Recommended International Codes of Practices and General Principles of Food Hygiene" van die Codex Alimentarius;

(d)
oorleg gepleeg is met alle belanghebbers wat wesenlik geraak word en dat tersaaklike kommentaar in aanmerking geneem is;  en

(e)
die riglyne vir voldoening aan die bepalings van items 3 tot 11 in die sektore en/of vir die voedselproduk geskik is.

18.
Die uitvoerende beampte moet 'n bygewerkte afskrif en 'n register van alle riglyne wat bepaal is ter voldoening aan item 17 hou en moet dit op versoek beskikbaar stel.

Registrasie van voedselbesighede vir spesifieke bestemmings

19.
Voedselbesigheidsoperateurs wat van voorneme is om 'n spesifieke produk in kolom 1 na 'n bestemming in kolom 2 van Tabel 1 van Aanhangsel 2 uit te voer, moet verseker dat alle instellings onder hulle beheer en deur hierdie standaarde gedek, vanaf die datum gelys in kolom 7 van Tabel 1 in Aanhangsel 2, by die uitvoerende beampte geregistreer is en die aard van die besigheid en die naam en adres van alle persele waar voedselbesigheidsaktiwiteite uitgevoer word, uitgestippel word, en dat die inligting bygewerk word telkens wanneer veranderings plaasvind.

20.
Voedselbesigheidsoperateurs moet verseker dat die voedselprodukte wat deur hulle geproduseer word, geïdentifsieer word met behulp van hulle registrasienommer (bv. Produksie-eenheidskode (PUC), Pakhuiskode, Fabriekskode).

Onttrekking van produkte/naspeurbaarheid

21.
Voedselbesigheidsoperateurs moet verseker dat voldoende prosedures in plek is om voedselprodukte van die mark te onttrek waar sodanige voedselprodukte 'n ernstige gesondheidsrisiko vir verbruikers inhou:  Met dien verstande dat die prosedures sal insluit die persone verantwoordekik; die rolle en verantwoordelikhede vir die koördinering van die onttrekking; die metodes om die onttrekte podukte te identifiseer, op te spoor en te kontroleer; die vereistes om ander moontlike geaffekteerde produkte wat gevolglik in die onttrekking ingesluit kan word, te ondersoek; en prosedures om die doeltreffendheid van die onttrekking te moniteer.

22.
Voedselbesigheidsoperateurs moet --

(a)
voedselprodukte wat geïdentifiseer is as voedselprodukte wat 'n ernstige gesondheidsrisiko vir verbruikers inhou, dadelik onttrek;  en

(b)
die Uitvoerende Beampte dadelik van sodanige onttrekking verwittig.

23.
Voedselbesigheidsoperateurs moet, vir naspeurbaarheidsdoeleindes en vanaf die datum gelys in kolom 7 van Tabel 1 in Aanhangsel 2,  toereikende rekords hou wat hulle in staat stel om die verskaffers van bestanddele en voedselprodukte gebruik in hulle bedrywighede te identifiseer, sowel as voedselbesighede voorsien van voedselprodukte.

Amptelike beheer en gelde

24.
Voldoening aan higiënevereistes en 'n voedselveiligheidsprogram moet deur die gemagtigde geouditeer word en die ouditeringsfrekwensie moet gegrond word op risiko.

25.
Voedselbesigheidsoperateurs moet --

(a)
hulp verleen wat benodig word om te verseker dat amptelike beheermaat​reëls wat deur óf die uitvoerende beampte óf gemagtigde uitgevoer word, doeltreffend uitgevoer kan word;  en

(b)
die voorgeskrewe gelde of gelde wat deur die uitvoerende beampte of gemagtigde vir die ouditering van voldoening aan higiënevereistes of die voedselveiligheidsprogram bepaal word, betaal.

26.
'n Voedselbesigheidsoperateur moet afskrifte, vir inspeksie op versoek van die uitvoerende beampte, hou van alle skriftelike verslae van die uitslae van die oudits vir voldoening aan higiënevereistes of die voedselveiligheidsprogram in die laaste vier jaar  uitgevoer.

Appèlle

27.
'n Voedselbesigheidsoperateur wat ingevolge artikel 10 van die Wet teen 'n beslis​sing of lasgewing van 'n inspekteur appelleer, moet --

(a)
dit binne 10 werksdae na sodanige beslissings of lasgewing voorlê;

(b)
dit skriftelik aan die Direkteur-generaal van die Nasionale Departement van Landbou of by enige kantoor van die uitvoerende beampte voorlê;

(c)
die gronde waarop die appèl berus, spesifiseer;

(d)
terselfdertyd die voorgeskrewe gelde aan die uitvoerende beampte betaal;  en

(e)
die betrokke inspekteur van die voorlegging van die appèl verwittig.

28.
'n Appèl wat nie binne die voorgeskrewe tydperk gemaak word nie of ten opsigte waarvan die voorgeskrewe gelde nie betaal is nie, word nie oorweeg nie.

29.
'n Appèlraad moet binne drie dae nadat appèl aangeteken is oor sodanige appèl beslis, Saterdae, Sondae en openbare vakansiedae uitgesluit.

30.
Die appèlraad moet --

(a)
die betrokke appellant asook die betrokke inspekteur minstens twee uur voor die tyd verwittig van die datum en tyd waarop en plek waar die appèl aangehoor sal word en hom of haar die geleentheid gun om aangehoor te word;  en

(b)
nadat die belanghebbers aangehoor is, in kamera beslis oor die betrokke appèl:  Met dien verstande dat die appèlraad voor beslissing oor die appèl deskundige menings kan aanhoor en enige stappe kan neem soos bepaal deur artikel 3A van die Wet.

31.
Indien 'n appèl afgewys word, word die gelde ten opsigte daarvan aan die Staat verbeurd verklaar.

32.
Indien 'n appèlraad versuim om binne die tydperk vermeld in item 29 oor 'n appèl te beslis, word dit geag dat sodanige appèlraad die beslissing of lasgewing waarteen daar geappelleer is, tersyde gestel het.

33.
Indien 'n appèl slegs ten dele slaag, mag 'n appèlraad ingevolge artikel 10(9) van die Wet bepaal dat 'n pro rata-gedeelte van die gelde bedoel in item 27 aan die appellant terugbetaal word:  Met dien verstande dat sodanige pro rata-terugbetaling nie meer as 90 persent van die betrokke gelde mag wees nie.

Misdrywe en strawwe

34.
Enigiemand wat enige bepaling van hierdie standaarde oortree of versuim om daaraan te voldoen, is skuldig aan 'n misdryf en by skuldigbevinding strafbaar met 'n boete of gevangenisstraf ingevolge artikel 11 van die Wet.

Aanhangsel 1

Higiënevereistes vir voedselbesighede van voedselprodukte op primêre produksievlak

1.
Primêre produksie moet ooreenkomstig goeie praktyk uitgevoer word en op so 'n wyse bestuur word dat gevare gemonitor word en, waar nodig, geëlimineer of tot op aanvaarbare vlak verminder word, met inagneming van gewone verwerkingsprosedures wat na primêre produksie uitgevoer word.  Dit sluit in, waar toepaslik --

(a)
die aanneem van praktyke en maatreëls om te verseker dat voedselprodukte onder toepaslike higiëniese toestande geprodu​seer word;

(b)
die aanneem van maatreëls betreffende gevare vanuit die omgewing;  en

(c)
die beheer van kontaminante, peste en siektes van plante op 'n wyse wat geen bedreiging inhou vir voedselveiligheid nie.

2.
Moontlike gevare wat by primêre produksie voorkom en metodes om sodanige gevare te beheer moet, waar moontlik, aangespreek word in die goeiepraktykriglyne bedoel in items 15 en 16.  Dit sluit in, waar toepaslik --

(a)
die vermyding van gebiede vir primêre produksie waar die omgewing 'n gevaar inhou vir die veiligheid van voedselprodukte;

(b)
die toepaslike produksie-, oes-, hanterings-, bergings- en vervoermetodes;

(c)
praktyke en maatreëls om kontaminasie met biologiese, chemiese en fisiese gevare soos, maar nie beperk nie tot, mikotoksiene, swaar metale en radio​aktiewe materie, te voorkom;

(d)
die gebruik van water van geskikte gehalte vir die bedoelde gebruik daarvan;

(e)
die juiste en toepaslike gebruik en berging van goedgekeurde plantbesker​mingsprodukte (chemiese en biologiese beheer) en bemestingstowwe;

(f)
maatreëls om 'n toepaslike graad van persoonlike higiëne te verseker;

(g)
die behoorlike gebruik en instandhouding, skoonmaak en, waar nodig, ont​smetting van masjinerie, toerusting en voertuie wat vir vervoer gebruik word;  en

(h)
die behoorlike wegdoening van afval.

3.
'n Primêre produksie-voedselbesigheidsoperateur moet --

(a)
'n rekordstelsel vir elke landery, boord of kweekhuis daarstel om 'n perma​nente rekord te voorsien van gewasse en agronomiese aktiwiteite wat op daardie persele onderneem word;

(b)
'n stelsel vir visuele identifikasie en verwysing vir elke landery, boord of kweekhuis daarstel;  en

(c)
rekords of dokumentasie wat tersaaklike inligting bevat vir minstens twee jaar hou van:

(i)
verskaffers van landbou-insette en lotnommers van landbou-insette;

(ii)
besproeiingspraktyke;

(iii)
die juiste en toepaslike gebruik van plantbeskermingsprodukte en bemestingstowwe;

(iv)
die behoorlike behandeling van mis en bio-vastestowwe of organiese bemestingstowwe;

(v)
skoonmaak- en afvalwegdoeningsprogramme;  en

(vi)
die uitslae van ontledings uitgevoer op monsters geneem van pro​dukte of ander ontledings gedoen ten opsigte van:

(aa)
plantbeskermingsprodukte;

(bb)
watergehalte;  en

(cc)
grondkontaminasie.

Aanhangsel 2

	Voedselbesig​hede anders as dié op die vlak van primêre pro​duksie of in die geval van primêre produkte, daardie deur die invoer​land vereis om 'n voed​selveiligheidspro​gram te hê of wat as 'n risiko​produk gelys is
	Alle voedselbesighede

	Sagtevrugte:

Appels

Appelkose

Druiwe

Kersies

Pere

Perskes en nektariene

Pruime en pruimedante
	Alle lande
	Datum van publi​kasie van hierdie standaarde
	Datum van publikasie van hierdie stand​aarde
	Nie van toepassing
	Datum van publikasie van hierdie standaarde
	Datum van publikasie van hierdie standaarde

	Sitrus en Subtropiese Vrugte:

Avokado's

Lietsjies

Mango's

Pynappels

Sitrusvrugte

Vrugte, uitgesonderd sitrusvrugte en sekere sagtevrugte
	Alle lande 
	Datum van publi​kasie van hierdie standaarde
	Datum van publikasie van hierdie stan​daarde
	Nie van toepas​sing
	Datum van publi​kasie van hierdie standaarde
	Datum van publikasie van hierdie standaarde

	Ander vrugte:

Aarbeie

Kiwivrugte

Spanspekke en waatlemoene


	Alle lande
	Datum van publi​kasie van hierdie standaarde
	Datum van publikasie van hierdie standaarde
	Nie van toepassing
	Datum van publikasie van hierdie standaarde
	Datum van publikasie van hierdie standaarde

	Akkerbouprodukte:

Droëbone

Grondbone

Oliesade

Peulgewassade

Groente (uitgesonderd aartappels en uie)

Aartappels

Uie

	Datum van publikasie van hierdie stan​daarde
	Nie van toepassing
	Datum van publikasie van hierdie standaarde
	Datum van publikasie van hierdie standaarde

	Akkerbouprodukte:

Bokwiet

Sorghum

Koring

Mielies

Mielieprodukte

Minder bekende tipe mielies
	Alle lande wat 'n sisteem vir voedselveilig​heid en higiëne vereis

Lande anders as hierbo genoem
	Datum van publi​kasie van hierdie standaarde

Vrywillig
	Datum van publikasie van hierdie stan​daarde

Datum van publikasie van hierdie stan​daarde
	Nie van toepassing

Nie van toepassing
	Datum van publikasie van hierdie standaarde

Datum van publikasie van hierdie standaarde
	Datum van publikasie van hierdie standaarde

Datum van publikasie van hierdie standaarde: Met dien verstande dat regi​strasie van voedselbesig​hede op die vlak van primêre produksie vrywil​lig is



	
	
	
	
	
	
	

	
	
	
	
	
	
	

	Verwerkte Produkte:

Appelkoos- en perskepitte

Bevrore vrugte en -groente

Droëvrugte

Ingemaakte groente

Ingemaakte vrugte

Ingemaakte sampioene

Rooibos

Konfyt, jellie en marmelade

Ingemaakte pastaprodukte

Heuningbostee


	Alle lande
	Datum van publi​kasie van hierdie standaarde
	Datum van publikasie van hierdie stan​daarde
	Nie van toepassing
	Datum van publikasie van hierdie standaarde
	Datum van publikasie van hierdie standaarde


#
Voedselprodukte van plantaardige oorsprong waarvan die uitvoer in terme van die Wet gereguleer word (d.i. voedselprodukte onderworpe aan die Standaarde en Vereistes)

*
Onderworpe aan spesifikasies van die betrokke Uitvoerregulasies

